ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 Ո Ր Ո Շ ՈՒ Մ      -Ա
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԲԱՆԿԻՆ ԲՅՈՒՋԵՏԱՅԻՆ ԵՐԱՇԽԻՔ ՏՐԱՄԱԴՐԵԼՈՒ ՄԱՍԻՆ
 
Ղեկավարվելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 11-րդ հոդվածով` Հայաստանի Հանրապետության կառավարությունը որոշում է.  

1. Հայաստանի Հանրապետության ֆինանսների նախարարին՝ Վերականգնման վարկերի բանկի (KfW) (Մայն Ֆրանկֆուրտ) և Հայաստանի Հանրապետության Կենտրոնական բանկի միջև` 2012թ. հունիսի 11-ին կնքված «Հայաստանի գյուղատնտեսության ոլորտի աջակցման» ծրագրի շրջանակներում 250,000 եվրոյի համարժեք դրամի չափով դրամաշնորհ տրամադրելու մասին պայմանագրով նախատեսված դրամաշնորհային պարտավորությունների ապահովման նպատակով Հայաստանի Հանրապետության Կենտրոնական բանկին տրամադրել 250,000 եվրոյին համարժեք դրամի չափով բյուջետային երաշխիք: 
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
 ՎԱՐՉԱՊԵՏ





     Տ. ՍԱՐԳՍՅԱՆ
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԲԱՆԿԻՆ ԲՅՈՒՋԵՏԱՅԻՆ ԵՐԱՇԽԻՔ ՏՐԱՄԱԴՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ընթացիկ իրավիճակը և առկա խնդիրները
Վերականգնման վարկերի բանկի (KfW) (Մայն Ֆրանկֆուրտ) և Հայաստանի Հանրապետության Կենտրոնական բանկի միջև` 2012թ. հունիսի 11-ին ստորագրվել է պայմանագիր` համաձայն որի «Հայաստանի գյուղատնտեսության ոլորտի աջակցման» ծրագրի շրջանակներում 250,000 եվրոյի չափով դրամաշնորհ է տրամադրվում Հայաստանի Հանրապետության Կենտրոնական բանկին (այսուհետ` ՀՀ ԿԲ): Նշված պայմանագրի ուժի մեջ մտնելու և դրամաշնորհային միջոցների հասանելիությունն ապահովելու նախապայմաններից է հանդիսանում Հայաստանի Հանրապետության և Գերմանիայի Դաշնային Հանրապետության միջև միջպետական համաձայնագրի ուժի մեջ մտնելը, որն արդեն իսկ վավերացվել է ՀՀ Ազգային Ժողովի կողմից: Միևնույն ժամանակ Վերականգնման վարկերի բանկի և Հայաստանի ՀՀ ԿԲ միջև կնքված Ֆինանսավորման պայմանագրի 5-րդ հոդվածի համաձայն` KfW բանկի կողմից դրամաշնորհի տրամադրման համար նախապայման է հանդիսանում ՀՀ ֆինանսների նախարարի կողմից երաշխիքի տրամադրումը, ինչը դիտարկվում է նաև ՀՀ ԿԲ-ին տրամադրվելիք դրամաշնորհի ապահովման միջոց:     

Առաջարկվող լուծումները
Առաջարկվում է ղեկավարվել «Հայաստանի Հանրապետության բյուջետային համակարգի մասին» ՀՀ օրենքի 11-րդ հոդվածի պահանջներով և 2012թ. հունիսի 11-ին կնքված «Հայաստանի գյուղատնտեսության ոլորտի աջակցման» ծրագրի շրջանակներում 250,000 (երկու հարյուր հիսուն հազար) եվրոյի չափով դրամաշնորհ տրամադրելու վերաբերյալ պայմանագրով ստանձնված պարտավորությունների կատարումն ապահովելու, ինպես նաև դրամաշնորհային միջոցները ՀՀ ԿԲ-ի համար հասանելի դարձնելու նպատակով անհրաժեշտ է ընդունել ՀՀ կառավարության համապատասխան որոշում ՀՀ ԿԲ-ին երաշխիք տրամադրելու վերաբերյալ:  
Ակնկալվող արդյունքը  
Նախագծի ընդունմամբ կապահովվի ստորագրված պայմանագրի կապակցությամբ ստանձնված պարտավորությունների կատարումը, ինչի արդյունքում Վերականգնման վարկերի բանկը նշված դրամաշնորհային միջոցները հասանելի կդարձնի ՀՀ ԿԲ-ի համար:

ՏԵՂԵԿԱՆՔ

ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին

«Հայաստանի Հանրապետության Կենտրոնական բանկին բյուջետային երաշխիք տրամադրելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտությունը բացակայում է:

ՏԵՂԵԿԱՆՔ

ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացման կամ նվազեցման մասին

«Հայաստանի Հանրապետության Կենտրոնական բանկին երաշխիք տրամադրելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԲԱՆԿԻՆ ԲՅՈՒՋԵՏԱՅԻՆ ԵՐԱՇԽԻՔ ՏՐԱՄԱԴՐԵԼՈՒ ՄԱՍԻՆ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄԱՍԻՆ  

	Իրավական ակտի հիմնավորումը

	1.
	Անհրաժեշտությունը

	
	«Հայաստանի Հանրապետության բյուջետային համակարգի մասին» ՀՀ օրենքի 11-րդ հոդվածի պահանջներով և 2012թ. հունիսի 11-ին կնքված «Հայաստանի գյուղատնտեսության ոլորտի աջակցման» ծրագրի շրջանակներում 250,000 (երկու հարյուր հիսուն հազար) եվրոյի չափով դրամաշնորհ տրամադրելու վերաբերյալ պայմանագրով ստանձնված պարտավորությունների կատարումն ապահովելու, ինպես նաև դրամաշնորհային միջոցները ՀՀ ԿԲ-ի համար հասանելի դարձնելու նպատակով անհրաժեշտ է ընդունել ՀՀ կառավարության համապատասխան որոշում` ՀՀ ԿԲ-ին երաշխիք տրամադրելու վերաբերյալ

	2.
	Ընթացիկ իրավիճակը և խնդիրները

	
	Վերականգնման վարկերի բանկի (KfW) (Մայն Ֆրանկֆուրտ) և Հայաստանի Հանրապետության Կենտրոնական բանկի միջև` 2012թ. հունիսի 11-ին ստորագրվել է պայմանագիր` համաձայն որի «Հայաստանի գյուղատնտեսության ոլորտի աջակցման» ծրագրի շրջանակներում 250,000 եվրոյի չափով դրամաշնորհ է տրամադրվում Հայաստանի Հանրապետության Կենտրոնական բանկին (այսուհետ` ՀՀ ԿԲ): Նշված պայմանագրի ուժի մեջ մտնելու և դրամաշնորհային միջոցների հասանելիությունն ապահովելու նախապայմաններից է հանդիսանում Հայաստանի Հանրապետության և Գերմանիայի Դաշնային Հանրապետության միջև միջպետական համաձայնագրի ուժի մեջ մտնելը, որն արդեն իսկ վավերացվել է ՀՀ Ազգային Ժողովի կողմից: Միևնույն ժամանակ Վերականգնման վարկերի բանկի և Հայաստանի ՀՀ ԿԲ միջև կնքված Ֆինանսավորման պայմանագրի 5-րդ հոդվածի համաձայն` KfW բանկի կողմից դրամաշնորհի տրամադրման համար նախապայման է հանդիսանում ՀՀ ֆինանսների նախարարի կողմից երաշխիքի տրամադրումը, ինչը դիտարկվում է նաև ՀՀ ԿԲ-ին տրամադրվելիք դրամաշնորհի ապահովման միջոց:

	3.
	Կարգավորման նպատակը և բնույթը

	
	KfW բանկի կողմից դրամաշնորհի տրամադրման համար նախապայման է հանդիսանում ՀՀ ֆինանսների նախարարի կողմից երաշխիքի տրամադրումը, ինչը դիտարկվում է նաև ՀՀ ԿԲ-ին տրամադրվելիք դրամաշնորհի ապահովման միջոց և կարող է իրականացվել միայն ՀՀ կառավարության որոշման հիման վրա: 

	4.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության ֆինանսների նախարարության աշխատակազմի ՀՀ պետական բյուջեի նկատմամբ պարտավորությունների կառավարման վարչության պետ Ա. Եսայան:

	5.
	Ակնկալվող արդյունքը

	
	Նախագծի ընդունմամբ կապահովվի KfW բանկի կողմից դրամաշնորհի տրամադրման նախապայման հանդիսացող` ՀՀ ֆինանսների նախարարի կողմից երաշխիքի տրամադրումը, ինչի արդյունքում Վերականգնման վարկերի բանկը նշված դրամաշնորհային միջոցները հասանելի կդարձնի ՀՀ ԿԲ-ի համար:


Ա Մ Փ Ո Փ Ա Թ Ե Ր Թ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԲԱՆԿԻՆ ԲՅՈՒՋԵՏԱՅԻՆ ԵՐԱՇԽԻՔ ՏՐԱՄԱԴՐԵԼՈՒ ՄԱՍԻՆ»

ՀՀ կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ  

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	1.ՀՀ արդարադատության նախարարություն 20.12.13թ.    N 02/7723-13 գրություն

2. ՀՀ կենտրոնական բանկ 13.12.13թ. N 15.1-07/0237 գրություն


	 Նկատի ունենալով նախագծի անհատական բնույթը նախագծում անհրաժեշտ է նշել «Ա» տառը՝ համաձայն «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջների:
2. Նախագծի 2-րդ կետն անհրաժեշտ է հանել՝ նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի պահանջները:

չունի


	
	Դիտողությունները հաշվի են առնվել

















